
“Mos i gjykoni njerëzit, se s’do të keni kohë
për t’i dashur”  Nënë Tereza

Ditën e diel në datën 19
tetor 2003, në sheshin e
Shën Pjetrit në Vatikan u
bë lumturimi i Nënë
Terezës nga Papa Gjon
Pali  II. Në këtë ceremoni
morën pjesë mbi 200
mijë vetë nga e gjithë
bota. Mori pjesë dhe një
delegacion nga Shqipëria
i kryesuar nga Presidenti
i Republikës Alfred
Moisiu, si dhe një
delegacion nga Kosova i
kryesuar nga Presidenti i
Kosovës Ibrahim Ru-
gova.
Meshën e shenjtë e
mbajti Papa Gjon Pali II.

Veprimt ari për
lumturimin

e NËNË TEREZËS

Faqe 2

NËNË TEREZA,
mërmërimë
shenjtoreje

Visar Zhiti

Opinione mbi
procesin zgjedhor

të 12 tetorit

Eriola Azizolli

Tregu i

i Goricës

Y. Hima

Prononcohen PD
dhe PS për

zgjedhjet e 12
tetorit

Tregim nga G. G. Marquez

Avioni i
bukur oshes së

fjetur

Një pamje
rrëqethëse

Agim Mehqemeja

Poezi
tronditëse,

poezi të
shkëlqyera...

Bordi i Gazetës :  Kasëm Mahmutaj, Arian Soraj, Lumir Osoja,  Sali Hoxha, Astrit Qafa, Yzedin Hima, Kastriot Dervishi

Veprimt ari për lumturimin e NËNË TEREZËS

NË Bibliotekën Kombëtare
të Spanjës, është zhvilluar një
nga aktivitetet më pikante për
nder të shenjtërimit të nënë
Terezës. Me fotografitë e
Mario Podestës, gazetarit
argjentinas i vrarë në Irak, u
realizuan promovimi i librit
dhe ekspozitës së tij
fotografike me shenjtoren
shqiptare. Një aktivitet, në të
cilin, ambasadorja e Shqi-
përisë Anila Bitri, mbajti një
fjalë brilante që u duartrokit
gjatë nga të pranishmit VIP.
Ditët e fundit në Sallonin e
Akteve të Bibliotekës Kom-
bëtare në Madrid, nën
kujdestarinë e Ministres së
Arsimit, Kulturës dhe
Sportit, znj. Pilar del Castillo
dhe në bashkëpunim me
Ambasadat e Shqipërisë,
Indisë dhe Argjentinës u
organizua  prezantimi i një
libri fotografik kushtuar
Nënë Terezës, nga gazetari i
njohur argjentinas Mario
Podesta, i vrarë pak muaj më
parë në Irak dhe hapja e
ekspozitës së tij fotografike.
Libri është botuar nga La
Esfera de los Libros, në
Madrid. Në këtë veprimtari
morën pjesë njerëz të

NJË mbrëmje Gala, titulluar
“shenjtores Nënë Tereza”, u
organizua më 17 tetor, në
sheshin e katedrales së Shën
Palit në Tiranë, në prag të
lumturimit të bamirëses së
madhe më 19 tetor. Në këtë
Gala të ideuar nga Zana Çela,
interpretuan emra të njohur të
muzikës së lehtë dhe klasike
shqiptare si: Ledina Çelo,

Lumturimi i Nënë Terezës;
mbrëmje Gala në katedralen  e Shën Palit

në Tiranë
Mira Konçi, Elton Deda,
Mariza Ikonomi, tenori
Kastriot Tusha, klarine-
tisti Fatos Qerimi,
sopranoja Etleva Go-
lemi, artistët Isak Shehu
dhe Sokol Saraçi etj.
Sipas organiza-torëve,
artistët interpretuan gjatë
kësaj mbrëmje materiale
muzikore të orkestruara
enkas për këtë Gala, nën
drejtimin artistik të
mjeshtrit Robert Radoja.

Mbrëmja “Gala” u çel me
Weagner, me koha e I-rë e
poemës simfonike “Kështu
foli Zaratustria”, për të vijuar
me Handel,“Aleluja” e
interpretuar  nga kori i të
rinjve të Tiranës, i drejtuar
nga Adelina Mula dhe
orkestra “Filarmonia e re”
nën dirizhimin e italianit
Leonardo Quadrini. Pjesë të

Vivaldit në Koncert për 2
trompa dhe orkestër (koha e
I-rë) u interpretuan nga
solistët Isak Shehu e Sokol
Saraçi. Avni Mula prezantoi
një këngë të krijuar  enkas për
Nënë Terezën interpretuar
nga Blerta Zhegu, nën
shoqërimin e korit, ndërsa
mjeshtri i klarinetës Fatos
Qerimi solli për të pranishmit
“In memory of Beni
Godmen”. “Who wants to
live forever” e Brian May,
është kënga që erdhi nën
interpretimin e Mira Konçit,
ndërsa tenori Kastriot Tusha
do të këndojë “Memory” të
Andrew Lloyd Webber,
ndërsa “Meditorian” i
Massenet (fragment nga
opera “Tais” u interpretua
nga Suela Piciri.

Nënë Tereza

NË kuadrin e 19 tetorit, ditës së lumturimit të
bashkatdhetares sonë, Gonxhe Bojaxhiu, e
njohur kudo si nëna e gjithë botës, Shenjtorja
e Kalkutës, Nënë Tereza, në shkollën “Shyqyri
Lakra”, të lagjes “Donika Kastrioti”, nxënësit
kishin përgatitur një veprimtari letraro-artistik,
me këngë e poezi, shoqëruar dhe me një
fotoekspozitë. Pas fjalës së hapjes nga drejtori
i shkollës zoti Xhemil Jahollari, e mori fjalën
motër Maria Bortone, drejtore e kopshtit  dhe
shkollës “Ylli i Mëngjesit”, drejtuar nga motrat
e urdhërit “Santa Lucia Pie Filippini”.
Motër Maria, midis të tjerave tha: “Unë jam
shumë krenare që e kryej shërbimin tim ndaj
Zotit në Shqipëri, në një vend që ka nxjerrë

Në shkollën “Shyqyri Lakra”
veprimtari për shenjtërimin

e Nënë Terezës

nga gjiri i vet figura të shquara në çdo fushë të
jetës. Ju duhet të jeni krenarë, sepse nga gjiri i
popullit tuaj nuk kanë dalë vetëm burra të
shpatës, si Skënderbeu, të penës si Naimi e At
Gjergj Fishta, por në mënyrë të veçantë duhet
të jeni krenarë, se nga gjiri i një familjeje
shqiptare doli një vajzë e re, që u edukua me
dashurinë ndaj Zotit dhe të varfërve nga
prindërit e saj. Ju duhet të jeni krenarë, sepse
nga gjiri i një populli të vogël doli një nënë e
madhe, doli Shenjtorja e Kalkutës, Nënë
Tereza. Kjo vajzë e njomë, shkoi me dëshirën
e saj, por me urdhër të Zotit, në shtetin më të
varfër të botës, shkoi në Indinë e largët dhe të
varfër ku, lebra, mortaja e kolera bënin kërdinë.
Kjo grua me trup të vogël, por me zemër të
madhe, iu ndodh pranë cilitdo që kishte nevojë
për t’i njomur buzën dikujt me pak ujë, që
kishte nevojë t’i freskonte zjarrin që e
përvëlonte nga ethet e mëdhaja, që kishte
nevojë që për t’i pastruar një plagë apo për t’i
dhënë një lugë supë të ngrohtë, apo, më e
fundit, për t’i kërkuar të falur Zotit për fajet e
tij në çastet e fundit të jetës. Nënë Tereza ka
thënë shumë gjëra të mençura, që çdo njeri
duhet t’i ketë parasysh, sepse janë sa të drejta,
po kaq edhe humane. Ja ç’na mëson Nënë
Tereza: “Ju ta doni Shqipërinë aq sa doni njëri-

tjetrin!”. “Zoti na do, Zoti na këshillon që ne
ta duam njëri-tjetrin, ashtu siç Ai do çdo
njërin prej nesh!”. “Dashuria nis nga familja.
Kur njerëzit rrojnë në paqe midis tyre, kur
janë të lidhur e kanë mirëkuptim, kur
ushqejnë dashuri për njëri-tjetrin, edhe Zoti
i do më shumë dhe i mbron më shumë!”
Nënë Tereza kujton nga vizita e saj në
Shqipëri, se “ka parë të rinj që e duan fort
njëri-tjetrin. Ata dinë të tregojnë dashurinë
e tyre. Të duash, do të thotë të lutesh me
gjithë zemër!” Nënë Tereza, lumturohet dhe
gëzohet kur thotë: “Është gjë e
mrekullueshme të shohësh  brezin e ri dhe
fëmijët të rriten duke përhapur dashuri dhe

gëzim!” Dashurinë për njëri-tjetrin mund ta
shfaqim në shumë lloj mënyrash. Ja një
shembull i rrallë. Një fëmijë i vogël i dërgon
Nënë Terezës një letër të thjeshtë dhe i
shkruan: “Unë po ju dërgoj juve tërë kursimet
e mia”. Në zarf fëmija i vogël kishte futur
“thesarin” e tij prej 3 dollarësh. Kjo grua e
vogël, kjo Nënë e Madhe në vitin 1979 në
mënyrë unanime u votua që të nderohej me
çmimin NOBEL. Me shumën që shoqëron
këtë çmim, që është disa qindra mijë dollarë,
Nënë Tereza financoi mijëra e mijëra vepra
bamirësie në të katër anët e botës. Këto ditë
në Vatikan, Papa Gjon Pali  II, do të bëjë
lumturimin e saj. Lum kush do ta shohë atë
ceremoni. Por unë jam e bindur se ju ashtu si
dhe ne do të jeni me mend e me zemër në atë
shenjtërim. Ju takon juve më shumë se
kushdo popull tjetër të mburreni me atë grua
trupvogël, por me përmasat e njjë gjigandeje
nga zemra e shpirti”.
Pastaj fëmijët recituan e kënduan këngë të
ndryshme. U bënë fotografi me motër
Marien, të cilat iu dhuruan asaj . Përkthimin
e fjalës së motër Maries e bëri drejtuesja e
kësaj shkolle, zonja Nerida Soraj.

Në foto: Motër MARIA  BERTONE duke folur për NËNË TEREZËN

Bujar Orizaj

Madrid, libër e ekspozitë
për Nënë Terezën

politikës, shkencës, kulturës,
artit, përfaqësues të trupit
diplomatik të akredituar  në
Madrid, gazetarë të mediave
të shkruara dhe elektronike,
si dhe shqiptarë me qëndrim
në Madrid. Për jetën dhe
veprën e Nënë Terezës në
Kalkutë, qyteti ku ajo
zhvilloi veprimtarinë e saj
humanitare, foli Ambasadori
i Indisë në Madrid, Dilip
Lahiri. Ambasadorja e
Shqipërisë Anila Bitri foli për
lidhjet  e Nënë Terezës me
popullin e saj të origjinës,
shqiptarët. Në fjalën e saj,
Znj. Bitri tha:  “Ndërsa afron
19 tetori, Dita e Lumturimit
të Nënë Terezës, njerëzit në
mbarë botën i rikthehen
veprës dhe kujtimit të kësaj
gruaje të vogël, të cilën Perez
de Cuelar e pat quajtur
“gruaja më e fortë e
rruzullit”. Nënë Tereza ishte
nëna e të varfërve, nëna e të
harruarve, nëna e të gjithëve.
Ajo ishte pasqyra  ku
njerëzimi shihte vetveten.
“Unë nuk jam gjë tjetër veçse
një laps në dorën e Zotit”, ka
shkruar Nënë Tereza. Kjo
ishte filozofia e kësaj gruaje
të pamposhtur, që gjithë jetën

e saj u’a kushtoi njerëzve të
thjeshtë, që për asnjë çast të
jetës së saj nuk pushoi, duke
u kthyer në një emblemë të
gjithë njerëzimit. Njerëzit,
pavarësisht nga racat, etnitë,
gjuhët, e thërresin këtë grua
të vogël, NËNË. Unë vij nga
një vend i vogël, Shqipëria,
që ndjehet krenar për faktin
që kjo grua e jashtë-
zakonshme, lindi në një
familje shqiptare më 27 gusht
1910, në Shkup. Vendi im ka
patur një histori të vështirë
dhe të trazuar gjatë shekullit
të kaluar. Nënë Tereza
asnjëherë nuk e mohoi dhe
harroi atdheun e saj. porse
atdheu për një kohë të gjatë
ia mbylli dyert. Regjimi
brutal komunist  i Enver
Hoxhës i refuzoi Nënë
Terezës vizën e hyrjes për të
ardhur dhe vizituar  nënën e
saj të sëmurë. Varrin e nënës
së saj, Nënë Tereza, mundi
ta prekë vetëm në 1989, në
vizitën e saj të parë në
Shqipëri. “Unë gjithmonë e
kam në zemër popullin tem
shqiptar. Shumë i luti Zotit,
që paqja e tij të vijë në zemrat
tona, në gjithë botën. Lutem

Vijon në faqen 6

NËNË TEREZA, mërmërimë shenjtoreje

Ç’ KRIJOI  më parë njeriu:
lutjen apo poezinë? Nëse
krijoi lutjen, ajo është forma
e parë dhe më modeste e
poezisë, e drejtëpërdrejtë, që
i drejtohet Qiellit për t’i
kërkuar ndihmë, mëshirë,
njohje të jetës dhe të vdekjes,
fat, gëzime, përmirësim të
vetes, shpëtim të shpirtit.

Nëse u krijua poezia
e para, ajo është një formë e
lutjes, e lartë artistikisht, që i
drejtohet njeriut  për ta bërë
më Zot, i kërkohet emocioni
i bukur në zbulim të vetvetes,
dashuri dhe dritë për terret e
brendshme, hapësirë për

Lutje-poezi përzgjodhi, poetizoi: Visar Zhiti

Brerorja e Nënë Terezës
-Fragmente-

endjet e shpirtit të mendjes, muzg për t’u çlodhur përkohësisht
ose përjetë dhe ajo dhembja që mbetet, aq shumë e duhur për
të përsosur botën.

Mund të jenë krijuar njëkohësisht të dyja, lutja-poezi,
poezia-lutje, duke qenë e njëjta gjë në fillesë, mërmërimë e
shkruar në ajër ose shkrim dheu i mërmëritur, që më pas u
ndanë për t’u bashkuar prapë më bukur.

Edhe “Iliada” është një lutje e gjatë, ehoja e së cilës
kalon nga një shekull në tjetrin si ajo e zërave nëpër kupolat
e tempujve, ku njeriu kërkon të mbushet dhe me kurajë për të
qëndruar e të vazhdojë të luftojë; po kështu edhe poemat e
Bogdanit, Naimit, Fishtës; ndërkaq me letërsinë të gjithë, me
artet, bota lutet, por edhe kërkon falje për gërmadhat e jetës.

Arti ka aftësinë paraprirëse të gërmadhave të
brendshme (gërmadhat, së pari, bëhen brenda, në ëndërr dhe
më thellë), përgatit kthesën, përpiqet të shpëtojë ç’është e
mundur, dhe të kryejë të pamundurën.

Dhe statujat e Mikelanxhelos janë lutje të gdhendura
në gur, edhe ura e Bruklinit zgjatet si një lutje që të bashkojë
brigjet, lutje është dhe Karta e të Drejtave të Njeriut, madje,
në fund të fundit dhe anijet kozmike enden nëpër universin e
pafundmë në kërkim të Zotit. Dhe një fije bari a një kasetë
muzikore lutje janë. Lutje, lutje për të pasur në vetvete të
nevojshmen për të arritur të duhurën, të paktën që të arrihet e
shumta, pjesën për të tërën. Dhe nëpër të gjitha lutjet është
poezia e jetës...

Nënë Tereza u fut në ndërgjegjen e botës pa shpikur
asgjë, pa udhëhequr asnjë vend e, nëse ka personalitete që
futen në histori me dhunë, duke shembur muret e historisë e
dalin prej andej duke i zvarritur statuja, Nënë Tereza mbetet
në ndërgjegjen e madhe të njerëzimit, pa zbuluar zjarrin a
ndarjen e atomit ose ligje të së vërtetës fizike, pa shkruar
epopera mbi mermerin e ngjarjeve, pa biznes e madhështira,
skajshmërisht, modeste dhe e varfër skajshmërisht, e
megjithatë gruaja më e njohur e kohës së saj.

Ajo hyri në dashurinë e gjithkohshme me të vetmen
gjë që kishte: me dashurinë e saj, të cilën e ktheu në dashuri
hyjnore, duke bërë të besohet edhe më shumë se edhe dashuria
hyjnore është më se njerëzore...

Se plagët nuk kanë atdhe. Atdheu i tyre është dhembja.
Jemi qytetarë të Republikës së Dhembjes. Dhe kështu gruaja
e brishtë, shqiptarja nga Shkupi, ngriti në të gjithë botën si
me magji shtëpi të misionit të saj, bamirësie, në ndihmë të
jetës dhe të shpirtit. Janë me qindra. Dhe ajo ndihet më shumë
tani që s’është. Motrat e saj të shpërndara nëpër të gjitha
kontinentet risjellin fytyrën e saj, buzëqeshjen mahnitëse,
qëllimin e madh: më pak plagë, buzëqeshje më shumë. Do të
kishte dashur të ngrinte shtëpi të së mirës edhe në Kinë, edhe
në ishullin kuban. Po s’hapeshin dyert andej, ashtu si edhe në
atdheun e saj, kur ishte diktaturë. Trokiste ajo në dyert e
ambasadave të Shqipërisë, trokiste e trokiste, ashtu si zemra
e saj, por askush nuk ia hapte. Mbështeste mbi kangjella kokën
e dëshpëruar. Atdheu i saj zyrtarisht ishte i vetmi vend ateist
në botë. Por deshi Zoti gjërat ndryshuan dhe ajo solli lule mbi
varrin e nënës së saj në Tiranë, dhe të motrës. Ajme, edhe
mbi varrin e diktatorit lulet e saj! Paqe tani ... amen.

         ***
...majë pene jam
në duart e Qiellit,
ç’të dojë shkruan
me mua...

Kush janë të varfërit

Të varfër janë të varfërit, ata pa gjë dhe pa shpirt,
Të varfër janë të uriturit, të tharët nga etja,
Të varfër janë ata që kanë nevojë për veshje,
Të varfër janë ata që s’kanë strehë dhe mbrojtje,
Të varfër janë të sëmurët,
Të varfër janë hamenjtë e marrëzive,
Të varfër janë të vjetrit,
Të varfër janë të burgosurit,
Të varfër janë ata që janë vetëm,
Të varfër janë të paditurit dhe ata që dyshojnë,
Të varfër janë ata që vuajnë,
Të varfër janë ata që s’i ndihmon askush,
Të varfër janë të persekutuarit,
Të varfër janë viktimat e padrejtësive,
Të varfër janë të paedukuarit,
Të varfër janë idhnakët,
Të varfër janë ata që mëkatojnë, që flasin me tallje,
Të varfër janë ata që bëjnë keq,
Të varfër janë të padëshiruarit, të përbuzurit,
Të varfër janë, në njëfarë mënyre... ne vetë.

      ***
Më mirë gabime të njerëzishme,
sesa mrekulli mizore.

         ***

Një herë ta kesh Qiellin brenda vetes,
do të të mbetet për gjithë jetën...
I gjithëfuqishëm është
pa përdorur forcën
dhe për asgjë nuk të detyron.

Bëji gjërat
sikur gjithçka të varej nga ti,
ç’mbetet, lërja Zotit!

Po Mahatma Gandi si thotë:
“Trëndafili s’ka pse të predikojë,
aroma është predikimi i tij”.

Mrekullia e ditës

Çdo ditë është një lloj mrekullie, ta dish.
S’kalon asnjë ditë pa na ardhur një shenjë delikate
e përkujdesjes së Qiellit.

Ç’mrekulli, më e madhja fare,
që Qielli
përdor gjëra të vogla
siç jemi ne.

Ta lëmë të na përdorë pa na pyetur,
derisa të shndërrohemi në copëza Qielli.

Në Shqipëri për herë të parë

Shqipëria
nuk është ëndërr.
Njerëzit e mi kanë vdekur atje.
Po unë kam marrë Krishtin prej dore

t’ia çoj fisit tim,
të ringremë tempujt e fesë
me misionarët që ishin burgjeve.

Dua të shkoj te nëna ime,
të takoj dhe motrën,
bashkë flenë pranë e pranë
në dy varre
në rrethinë të Tiranës.
Lule të verdha të hedh,
përzier me gjethe dafine,
me gjethe kujtimesh e dhembjeje.
Të përkëdhel gurët
dhe të lutem,

të lutem shqip.

Dua të hap një shtëpi timen,
do vë kryqin
mbi gjakun tim prej shqiptareje...

Më gëzon shtëpia ime,
po të varfërit janë kudo,
në Tiranë, Nju-Jork, Romë,
India nuk është vetëm në Indi.

Gjithkushi është krijuar
për t’u bërë i shenjtë,
që të duam dhe të na duan.
Dashuria e vërtetë
duhet të shkaktojë dhembje.

Me shenjtorë të gjallë
është mbushur bota.

Liromë

Liromë, Qiell,
nga etja që vetëm të më duan,
nga etja që vetëm të më lartësojnë,
nga etja që vetëm të më nderojnë,
nga etja që vetëm të më lavdërojnë,
nga etja që vetëm të më çojnë përpara,
nga etja që vetëm të presin këshilla nga unë,
nga etja që vetëm të më miratojnë,
nga etja që vetëm të jem e njohur,
nga frika se mund të jem e përbuzur,
nga frika se mund të jem e përçmuar,
nga frika se mund të jem e qortuar,
nga frika se mund të jem  e përfolur,
nga frika se mund të jem e harruar,
nga frika se mund të jem  përballë padrejtësive,
nga frika se mund të jem e përqeshur,
nga frika se mund të jem e dyshimtë.

Ashtu qoftë!

Puna

Mund të punosh deri në rraskapitje,
mundimi mund të të mbytë fare,
puna, po nuk qe e endur me fijet e dashurisë,
jua them unë, është e padobishme.

Punë pa dashuri do të thotë skllavëri.

*  Procesi zgjedhor i 12 tetorit u zhvillua i qetë dhe
pa probleme, të paktën unë kështu mendoj, përderisa
nuk pati asnjë incident të bërë publik nga media.
Dëshiroj që këtë trevjeçar që vjen këshilltarët e rinj,
të cilët një pjesë i njoh, të dinë çfarë duhet të bëjnë
me paratë e qeverisë. Personalisht do të doja që
kryetari i ri i bashkisë të mbajë premtimet. Mësues.

M E D I A K A F E …
Në një nga lagjet e qytetit të Beratit delegacioni i vogël i
një partie u ndal në klubin e lagjes dhe nisi të bisedojë me
banorët për rëndësinë e pushtetit vendor, për pjesmarrjen
e çdo qytetari në votime dhe votimin me mendje të
kthjellët.
- Po ky banon apo s’banon në këtë qytet?-pyeti një nga

banorët tjetrin. Nuk e di ky trimi se votat këtu ka
kohë që janë shitur?!

- Po mbase ka ende ndonjë që se ka shitur akoma,- foli
tjetri.

- Asnjë! Të fundit e bleu një dreq partie që ka kohë që
egziston vetëm në letër.

Ndërsa tjetri fliste e fliste për Shqipërinë në Europë dhe
Europën më pranë Shqipërisë, një nga banorët u çua në
këmbë:
- Me leje? Zotëria juaj nga ç’rrugë erdhët? Ne kemi

varur edhe një copë lajmërim… aty në hyrje të lagjes.
Votat janë dhënë.

Folësi u habit dhe nisi të vështronte rreth e rrotull.
- Si janë dhënë?! Nuk po kuptoj asgjë. Votimet bëhen

pas një jave!
- Qënke prapa botës, zotrote! Kanë ardhur menazherët

që para një muaji dhe janë kopsitur gjërat, kanë dhënë
edhe kapar, ndaj mos u lodh kot me teorira.

***
Dy mësues me rastin e një mujorit të fillimit të vitit të ri
shkollor dhe me rastin e lajmit shumë të gëzuar se rroga
do të rritet 8%, u futën në një klub dhe porositën një
shishe plot me vodkë. Nisën ta pinin thatë siç e kishin pirë
tërë jetën. Kur kishin arritur te fundi i shishes, nisën të
grinden me njëri tjetrin. Të pranishmit, të papunë kronikë,
duruan sa duruan sherrin e tyre me zë të lartë, lajmëruan
pronarin e lokalit.
- Si e keni hallin? Pse po ziheni si dy karrocierë?
Njëri nga mësuesit iu drejtua pronarit të lokalit, një kusari
të njohur në kohën e socializmit: - Bos, ti na e zgjidh
sherrin. Ka një orë që i them se ne mësuesit jemi ende të
vetmet qënie shoqërore në këtë vend, ndërsa ky më
kundërshton. Zotëria jote, si njeri që i ke bërë ballë me
sukses kapitalizmit, na e zgjidh këtë çështje. Hë, kam a
s’kam të drejtë?
- Deri diku, po,- u përgjigj bosi,- mësuesi është me të

vërtetë një qen, një qen shoqëror në shoqërinë tonë
demokratike.

***
Ne oborrin e selisë së një partie në mbrëmjen e ditës së
dielë më 12 tetor u mblodhen aq shumë njerëz, sa nuk qenë
mbledhur kurrë gjatë ditëve të fushatës. Zyrtari i lartë i
partisë po i vështronte me kujdes: qenë lloj-lloj njerëzish,
të moshave  dhe profesioneve të ndryshme, zyrtarë të
djeshëm dhe të sotëm, të papunë, shtëpiakë, militantë të
dikurshëm, që e kishin harruar prej kohësh derën e selisë
së partisë, biznesmenë të mesëm dhe të vegjël që kishin
financuar partinë kundërshtare në këtë fushatë dhe s’kishin
sjellë as një tollon nafte në këtë parti, ish policë të
shkarkuar për shkaqe politike, drejtorë që e mbanin vendin
e punës duke u hequr para partisë në pushtet si të
depolitizuar e teknicienë për të cilët atdheu ka nevojë,
njerëz që e mbajnë veten si përfaqësues të shoqërisë
civile, ish spiunë dhe  kryetarë të sindikatave dhe
përfaqësues të organizatave të masave, apo rripave të
transmesionit, siç i quante partia e dikurshme.

Zyrtari i lartë i partisë kishte bërë një eksperiment
të vogël: I kishte pëshpëritur ish tellallit të dikurshëm se
partia po fitonte dhe ky i fundit pas gjysmë ore, falë
profesionit të tij të vjetër, e kishtë sjellë gjithë qytetin
para selisë së partisë.
- U thuaj debilëve se kemi humbur! Mos të humbin kohën

kot!- i foli Zyrtari i lartë tellallit në vesh.
Pas shtatë minutash para selisë nuk mbeti këmbë
njeriu.Qenë zhvendosur para selisë së partisë tjetër, kishin
nxjerrë flamurin e saj dhe e tundnin fort, fort, fort.

Gent Panariti

Opinione mbi procesin
zgjedhor të 12 tetorit

ata e dinë që nuk mund t’i realizojnë. Ndërsa,
partitë politike bënë atë që ne jemi mësuar ta
dëgjojmë në gjithë këto vite: kur fiton një parti,
tjetra nuk i pranon zgjedhjet. Sa për këtë
kryetarin e ri, ishalla i mbushet mendja të
punojë që të mos  ikë pas tre vitesh i turpëruar,
siç po ikën ky tjetri. Tregtare.

Gazeta “Lajmëtari” ka marrë disa opinione te qytetarëve beratas
të profesioneve dhe të moshave të ndryshme në lidhje me

zhvillimin e procesit të zgjedhjeve të 12 tetorit. Pyetjet janë të
njëjta për të gjithë të intervistuarit: Çfarë mendoni për zgjedhjet

vendore a ishin të lira dhe të ndershme? Çfarë mendoni për
këshilltarët dhe kreun e Bashkisë?

* Nuk do të ketë
proces zgjedhor të
lirë e të ndershëm,
derisa qytetarit t’i
privohet  e drejta për
të votuar. Jam bijë
beratase, kam lindur
dhe jetoj prej 40
vjetësh në lagjen
“Çlirim” dhe për
herë të parë këtë vit
nuk votova jo se nuk
doja, por m’u hoq e
drejta e votës.
Zgjedhjet nuk mund
të quhen zgjedhje të
lira e të ndershme, kur nuk të japin të drejtën për të
votuar. Sa për kryetarin e ri të bashkisë dhe
këshilltarët do t’iu thosha vetëm: bëni punën tuaj.
Infermiere.

*Zgjedhjet vendore treguan se kemi elektorat të
lodhur nga premtimet. Këtë e tregoi përqindja e ulët
e qytetarëve  që iu drejtuan kutive të votimit. Me
gjithë problemin e listave, që unë do ta quaja teknik,
qeveritarët morën një mesazh nga votuesit: “Mjaft
më me premtime”. Kryetari i ri i bashkisë dhe
këshilltarët mendoj se ka ardhur koha të
ndërgjegjësohen se duhet më tepër punë dhe mendoj
se ata janë njerëz të punës, prandaj le ta tregojnë
veten. Jurist.

*Zgjedhjet e së dielës (12 tetorit), për mua ishin
normale; nuk m’u duken jo të lira, por që patën
problem listat e votuesve. Megjithatë, përderisa nuk
u kontestuan, do të thotë se nuk ishin të manipuluara.
Për kryetarin e ri është shpejt të flasim, pasi
politikanët tanë i vel karrigia, i deh dhe pastaj nuk
dinë se ç’bëjnë. Sa për këshilltarët mendoj se,
përderisa nuk janë të barabartë, do të thotë që do të
fitojë gjithmonë PS-ja në çdo vendim dhe pse
kundërshtarët mund të kenë mendime më të
mira.Pensionist.

*  Jo vetëm zgjedhjet, por gjithë fushata elektorale
tregoi fytyrën e vërtetë të qeveritarëve vendorë, që
nuk dinë asgjë tjetër veçse të premtojnë. Kandidatët
na mbushën një muaj rresht me premtime që edhe

*  Zgjedhjet m’u
dukën për herë të
parë të lira, pasi
pjesëmarrja e ulët në
votime nuk kishte se
çfarë të mani-
pulonte. Mua më
pëlqeu shumë
qëndrimi korrekt i
policisë, se ne ishim
mësuar që të
shihnim policë
brenda qendrave të
votimit. Ndërsa,
kryetari i ri, më
ngjall shpresë se do

të bëjë diçka, kurse për këshilltarët më vjen
keq, pasi më duket sikur janë “gurët” e vetëm
me të cilët luajnë partitë tona. I papunë.

*Unë do të doja që zgjedhjet të bëheshin një
herë në vit, pasi jo vetëm nisi të shtrohet nga
pak rruga qendrore, po nisi të bëhet edhe
ndonjë punë tjetër që nuk ishte bërë më parë.
Por, në fushatën elektorale, na u kënaq shpirti
me koncerte. Kryetarin dhe këshilltarët i njoh
pak, por do të doja që të bënin më tepër për
rininë. Maturant.

*Procesi i votimit u manipulua që nga listat e
votimeve, por PS-ja duhet ta pranojë që ishte
e humbur, nëse listat do të ishin në rregull.
Për kryetarin e ri të bashkisë do të thosha
vetëm kaq: është pak më mirë se ai i pari.
Çfarë, këshilltarët? Nuk mendoj se do të jenë
ata që ishin, megjithatë ata vetëm kartonin
kanë se firmën e ka ai. Pensionist.

*Berati mua më duket se po jeton ditët e tij të
fundit. Është rënuar krejtësisht, po braktiset,
është lënë pas dore. Ndërsa partitë politike nuk
duan ta pranojnë votën e votuesve. Procesi i
12 tetorit. Akoma ne flasim për vjedhje votash,
kur duhet të fillojmë nga puna. Kryetari i ri
dhe këshilltarët, mua më vjen mirë që forcat e
djathta kanë numër më të madh se tre vitet e
mëparshme në këshill, prandaj të fillojmë nga
puna për Beratin. Farmacist.

Në kërkim të emrit

Eriola Azizolli

I SHTE me të vërtetë një pamje
rrëqethëse. Që e ke shumë të vështirë për
ta rrëfyer.

Një burrë dhe një grua tërhiqnin si
të ishin dy kuaj një karrocë dyrrotëshe,
sipër së cilës rrinte një fëmijë.

Ata qëndruan pranë koshave të
plehrave. Gruaja e zbriti fëmijën. Si
rregulluan vendin në karro, vajtën te
koshat me duart pa dorashka dhe hapnin

Një ditë e zakonshme
EDHE  pse problemet e

zgjedhjeve ende vazhdojnë për partitë
politike dhe për mediat, për qytetarët ato
kanë mbaruar.

Ata rinisën jetën e tyre të
zakonshme.

Të mendojnë për ndonjë punë,
çfarëdo pune që të jetë, që të mund të
sigurojnë ushqimet e një dite, pa
menduar për më gjatë, se s’kanë si të
mendojnë ndryshe. Që të shlyejnë diçka
nga lista, që të marrin përsëri me listë.
Që të mund të shlyejnë dritat, ujin, nëse
do të munden, ose të rritin borxhin te
KESH-i dhe Ujësjellësi.

Ka nga ata që mendojnë të
shesin gjakun, që të hanë bukë thatë
fëmijët. Ka nga ata që dalin nga tregu i
fruta-perimeve që të mund të zgjedhin
diçka me të lirë, që të blejnë disa kokrra
patate, disa kokrra domate, ose një tufë

spinaq që të gatuajnë pak burfsani për ta
patur në vend të gjellës dhe të bukës, ose
të bëjnë ndonjë byrek me miellin e
ndihmave të kanë marrë.

Dita e zakonshme, është dita e
halleve që s’ka kush t’ia qajë, që s’ka
kush të mendojë për ta.

Veç ndonjë shitës i njohur.
Në mëngjesin e sotshëm, me një

barrë turp, si priti sa u larguan të gjithë
blerësit, një grua  jo fort e re, i kërkoi
sërish ushqime me listë shitësit edhe pse
një ditë më parë kishte shlyer boxhin e
vjetër.

Shitësi e njihte. Ishte një grua
shumë e rregullt. Nuk mund ta linte pa e
ndihmuar.  Hapi fletoren dhe shënoi
kërkesën e saj.

Ajo e falënderoi dhe me lot në
sy u largua.

Po sa njerëz të tillë kanë halle!

Edhe shitësit kanë
mbetur ngushtë. Duan të
ndihmojnë. Por edhe ndihma e
tyre ka një kufi. Se ka nga ata,
që  nuk kanë ta kthejnë borxhin
dhe nga turpi i shmangen
dyqanit ku kanë detyrime, për të
gjetur ndonjë burim tjetër për të
kërkuar deri në ditën kur t’u
bjerë ndonjë lekë në dorë.

Një nga shitësit tregon,
se në ditë festash fetare, u  fal
borxhet disa të këputurve. Por
prapë kjo është shumë pak.

Duhet t’i hapet udhë
biznesit, duhet të afrohen
biznesmenët e huaj, që të rriten
frontet e punës.

Rrugëzgjidhje tjetër
nuk ka.

Agron Feriti

Një pamje rrëqethëse
“Është e vetmja punë që na ka

mbetur. Nxjerrim diçka pa harxhuar asgjë,
sa për të mbajtur veten gjallë, pa paguar
tatime. Nuk na gjen gjë. Mikrobet kanë
frikë nga ne. Jemi rracë e fortë. Ne flemë
mbi plehra, pranë ujërave të zeza, herë pas
herë pimë ujë të ndotur, hamë ushqime të
skaduara të na sjellin tregtarët nga jashtë
shtetit… dhe ja te jemi, nuk na ka zënë as

plehrat për të mbledhur kartona. Kartonat
e gjetur aty i shtruan palë-palë mbi
karrocë. Në këtë punë mori pjesë edhe ai
fëmijë. Më pas gruaja me fëmijën u
larguan për të blerë diçka për të ngrënë.

E pashë atë fëmijë, me ato duar
të ndotura nga plehrat e koshave, të hante
një byrek. Po atje, pranë koshave, që të
përhapnin atë erë të keqe mbeturinash që
e ndien kushdo kur shkon pranë tyre.

Si mbaruan së kontrolluari koshat
dhe ai fëmijë si mbaroi së ngrëni byrekun,
gruaja e ngjiti  sërish mbi korrocë, u
mbreh bashkë me burrin dhe u larguan të
tre për të kontrolluar kosha të tjerë.

Kur i pyet për rrezikun që u
kanoset atyre dhe fëmijës, ata të
përgjigjen:

kolera, as ndonjë sëmundje ngjitëse. Më
kot shetësoheni, zotëri…”

Është një pamje e përditshme.
Tepër e dhimbshme. Tepër shqetësuese.

Është premtuar nga bashkia se ata
që janë me asistencë, do të punësohen në
punë komunale për ta rritur diçka këtë
pagesë dhe për ta merituar këtë rrogë edhe
pse të vogël, por të merituar.

Le të presim ta shohim një ditë të
realizuar këtë projekt. Le t’i largojmë këta
të mjerë nga ky mjedis kaq i ndotuar,
shkatërrues për jetën e tyre dhe të fëmijëve
të tyre, nga ky burim infeksioni për  gjithë
qytetarët që bashkëjetojnë me ta.

Agim Mehqemeja

Kazanët e
plehrave

TË shtunave tregu i
lagjes Goricë mbushet plot
e përplot me banorë që
shesin dhe blejnë. Ata që
shesin vijnë nga  zona
bujqësore e blegtorale e
fshatrave përreth Beratit,
deri dhe nga Sinja e largët,
Tomorri apo edhe
Kapinova.

Tregu bujqësor dhe
blegtoral i Beratit
shënohet si tregu më i
madh në Jug të Shqipërisë,
por kur vëren me

Tregu i trishtueshëm
i Goricës

vëmëndje se si tregtohet
në këtë lagje një herë në
javë, të zë trishtimi. Tregu
u ngjet tregjeve të
Kalkutës, apo të qyteteve
të Afrikës qëndrore, ku
pluhuri, balta, mizat,
mjerimi  janë aq të
pranishëm.

Edhe në Goricë
perimet shiten jo në tezga,
por drejt e nga toka,
pluhuri dhe balta. Po

kështu tregtohen edhe
frutat, prodhimet e
qumshtit, mishi e pijet.
Provën e parë të shijes dhe
të cilësisë së tyre e bëjnë
mizat, mushkonjat dhe
insektet e tjerë.

Thuhet, sidomos
nga një ministër sharlatan,
se ne po eksportojmë
prodhime bujqësore në
tregun e BE. Nuk mund ta
besojmë. Është thjesht një
mashtrim si të gjithë
mashtrimet e që i  bëhen

banorëve të këtij vendi,
banor që e shtyn edhe një
jetë të  tërë më endërrime,
i gënjyer e stërgënjyer. Si
nuk u nxorr një fond nga
kjo ministri e bujqësisë a
dreqit për të ndërtuar
tregun më të madh të
Shqipërisë së Jugut, tregun
e Beratit, ku vijnë për të
blerë nga të gjthë rrethet
që nga Saranda e deri  nga
Kruja?!

Dhe i kërkohet botës që
Berati të bëhet pjesë e
trashgimisë botërore, si
qytet unikal i kulturës! Me
këto standarte nuk të
pranon as Afrika e Veriut.
 Nëse tregu do të ishte me
i pastër, me kushte
elementare reklamimi e
tregtimi, banorët e
rrethinave do të fitonin
mjaft. Do të fitonte edhe
Bashkia nga taksat, do të
rriteshin të ardhurat për
komunitetin. Po në tregun

e mjerë të Goricës? Ku të
mbyt luhururi, balta dhe
pisllëku? Joooooo!
Qytetarët e Beratit kanë
ndot të blenë perimet,
frutat, prodhimet e
qumështit pijet, ndonëse
ato kanë vlera të
shkëlqyera ushqyese. A do
të mendojë për këtë
problem Bashkia e re? Le
të shpresojmë.

Tregu i
Goricës

Y.Hima

Partia Demokratike, Dega Berat, shpreh
vlerësimin dhe konsideratën maksimale për ata
mijëra qytetarë beratas që me gjithë kalvarin
që u është dashur të kalojnë në këta 7 vjet të
qeverisjes socialiste, vendosën që në 12 tetor
t’i thoshin jo varfërimit  të tyre të mëtejshëm,
ti thoshin jo uzurpimit të ardhmërisë së tyre,
për ata qytetarë  që vendosën të votonin.

Megjithë parre-gullsitë, nga të dhënat
e KZQV-së së Bashkisë Berat, Partia
Demokratike në qytetin e Beratit ka një rritje
afro 13% në krahasim me zgjedhjet e tetorit
2000, ndërsa Partia Socialiste ka një rënie  po
prej 13%. Për këtë fakt falënderojmë të gjithë
ata qytetarë  që na mbështetën gjatë fushatës
dhe na besuan votën më 12 tetor.

Njëkohësisht ne i bashkohemi
indinjatës dhe revoltës plotësisht të
justifikueshme të afro 4 mijë qytetarëve

vijon nga faqja 2

shumë për fukaratë e mi-dhe për mua motrat e mia. Unë lutem
për Juve. Teresa Bojaxhiu”. Kjo letër e shkruar në shqip, është
dërguar nga Oslo, ditën e marrjes së çmimit Nobel. Pas 1990
ajo u kthye  dhe u rikthye në Shqipëri disa herë. Shtëpia e
Motrave të Nënë Terezës u bë streha e qindra e mijëra njerëzve
që shkonin jo vetëm për nevojë, por thjesht për të prekur duart
e kësaj gruaje të madhe.. Ajo erdhi në Tiranë me Shenjtërinë
e Tij, Papa Gjon Palin, më 1993, në një vizitë të paharruar.
Letra e fundit e Nënë Terezës drejtuar shqiptarëve i përket

Madrid, libër e ekspozitë për Nënë Terezën

KRYETARI i selisë rozë Fadil Nasufi ka
dalë përpara gazetarëve në një
konferencë për shtyp si kreu i kësaj
partie për të shpallur rezultatet  e
zgjedhjeve të 12 tetorit. Në konferencën
e zhvilluar pak ditë më parë, në mjediset
e PS-së, Nasufi u shpreh se jam përpara
medias për të bërë publike rezultatet  që
arriti PS-ja në zgjedhjet vendore e jo si
kryetari i ri i bashkisë së qytetit.  Në 12
tetor  u zhvilluan zgjedhje të lira e të
ndershme, u shpreh Nasufi, si rezultat
të pakundërshtueshëm. PS-ja edhe për
tre vitet e ardhshme do të jetë
mazhorancë, pasi arriti të fitojë 44% të

Deklaratë për shtyp e degës së PD-së Berat

Manipulohen zgjedhjet e
12 tetorit

32% e votuesve u hoqën nga listat

PS-ja fitoi në një proces të
lirë e të ndershëm

votave në qytetin e Beratit dhe mbi 90%
të votave në komunat e këtij rrethi.
Zgjedhjet e 12 tetorit në spektrin e
përgjithshëm u zhvilluan në zbatim  të
ligjit, shënuan pjekurinë e elektoratit
dhe treguan profesionalizmin e policisë,
tha ai. Fakti që zgjedhjet ishin të lira
dhe të ndershme u tregua dhe firmosja
e procesverbaleve nga të gjithë
komisionerët e qendrave të votimit.
Nëse PD-ja apo ndonjë forcë tjetër
politike kundërshton procesin e
zgjedhjeve, u shpreh Nasufi, e bën  këtë
jo nga sigurimi i provave që vërtetojnë
mangësi apo parregullsi, por thjesht nga

ndonjë urdhër politik i qendrave të
partive. Gjatë gjithë procesit zgjedhor
dhe numërimit të votave nuk është
shënuar asnjë incident si në bashkinë
e qytetit dhe në komunat e tij. Si
problem të procesit zgjedhor Nasufi
përmendi listat e votimit duke u
shprehur si një problem teknik që la
pa votuar 2500 votues me bindje të
majta. Problemi i listave ishte i vetmi
shqetësim i procesit të 12 tetorit, që
ndikoi në rezultatin  e arritur nga PS-
ja, pasi rezultati  do të ishte më i lartë,
nëse do të kishin votuar 2500
qytetarët të cilëve iu mohua e drejta e
votës.

marsit 1997, disa muaj përpara se të vdiste. Shqipëria  po
kalonte një nga momentet më kritike të  tranzicionit të saj,
dhe Nënë Tereza e dëshpëruar  shkruan: “Shumë të dashurit,
popullit tim të Shqipërisë, lajmet mbi trazirat që kanë ndodhur
në Atdheun tonë të mrekullueshëm më kanë shkaktuar
pikëllim të madh... Nëse tani nuk kemi paqe, ndodh sepse ne
nuk shikojmë Zotin tek secili prej nesh”. Sot Aeroporti i
Tiranës mban emrin e Nënë Terezës. Gruaja që për 50 vjet
nuk mundi të vizitonte Shqipërinë, sot u thotë mirëserdhet të
gjithë atyre që vijnë në Shqipëri. Por, siç e thashë që në fillim,
Nënë Tereza është bija dhe nëna e të gjithë njerëzimit. Do të

ishte i pakuptimtë debati  se kujt i përket më shumë kjo grua

e vogël, kjo grua e madhe. Ajo u përket të gjithëve. Indisë,

Shqipërisë, Maqedonisë, Argjentinës, Spanjës, të gjithëve”,

përfundoi fjalën e saj që u duartrokit gjatë, ambasadorja Bitri.

Ndërsa Ambasadori i Argjentinës, Abel Posse,  në fjalën e tij

u përqendrua në lidhjen e gazetarit argjentinas me Nënë

Terezën. Më pas u kalua në hapjen e ekspozitës mbi veprën

e Nënë Terezës. Ekspozita do të qëndrojë e hapur në mjediset

qëndrore të Bibliotekës Kombëtare deri më datën 19 tetor.

Dritan Haznedari, kryetar i degës PD
Berat

Fadil Nasufi,
kryetar i degës PS Berat

Dega e PD-së Berat

beratas, të cilët, në mënyrë të jashtëligjshme
dhe selektive, u privuan nga e drejta themelore
në një shoqëri demokratike, e drejta e votës.

Pjesëmarrja tejet e dobët në këto votime
(32%) nuk është aspakshprehje e indiferencës
së komuniteti tonë ndaj alternativave lokale,
por është tregues i kaosit me listat e zgjedhësve.

Problematika e listave në këto votime
ishte, pa dyshim, jo thjesht një shumatore e
gbimeve teknike dhe njerëzore. Ajo mbi
gjithshka ishte një strategji për të favorizuar
pozitën (pjesëmarrja e ulët  në zgjedhje
gjithmonë favo-rizon qeverisjet aktuale).
Ishte një strategji e mbështetur në listat  e
referendumit të vitit 1998 (pjesa dërrmuese e
të përjashtuarve janë qytetarë  që njihen për

bindjet e tyre liberale).
Shpërbërja e familjeve në
mënyrë skandaloze në dy, tri
dhe katër qendra votimi,
synonte lodhjen,
nervozizmin dhe bojkotimin
e zgjedhjeve nga qytetarët.
Shtesat e dyshimta dhe me
emra të panjohur  për banorët
e lagjeve shpeshherë zinin në
lista vendet e votuesve
tradicionalë.
Ndryshimet ndërmjet listave
të ashtuquajtura
përfundimtare nga ato
paraprake, si dhe ndërmjet
këtyre të fundit me ato që u

përdorën për votim, ishin të mëdha.
Vetëm në 12 tetor kanë qenë afro 2500

persona të cilët i janë drejtuar KZQV-së për
të gjetur qendrën e votimit, por infrastruktura
zgjedhore tejet primitive, e lënë qëllimisht në
këto nivele, natyrisht nuk mund të përballonte
fluksin e të interesuarve  për votime. Të gjitha
këto arsye  që përmendëm më sipër, por edhe
të tjera të cilat shoqëruan këtë proces bëjnë
që Partia Demokratike, Dega Berat, të
vlerësojë procesin zgjedhor të 12 tetorit si jo
të ndershëm dhe jo të lirë.

Ne si forcë politike do të ndjekim të
gjitha rrugët ligjore për rivlerësimin e të
drejtës së votës gjithë atyre qytetarëve që kjo
e drejtë iu privua më 12 tetor.

Dega e PS-së Berat

Adr esa:  20 m në krah të Postës në lagjen “Çlirim”

Teknologji e fjalës së fundit.

Tel:     069 20 85 220,      068 23 17 300

Shpejtësi -Siguri-Pastërti

Astrit Qafën

Kjo është një pyetje sa e veçantë, aq e
koklavitur. Ne jemi mësuar, dhe kjo është e
shprehur në ligj, se të gjithë qytetarët janë të
barabartë para ligjit. Kjo është e vërtetë, sepse
nuk mund të shkelen e s’mund të bëhen
padrejtësi ndaj shtetasve. Të drejta këto që
lidhen me punën, pronën e trashëguar e liritë
e të shprehurit. Në jetë ka një parim themelor,
secili sipas aftësisë e profesionit. Dhe në të
vërtetë kështu veprohet kudo, që nëpër vende
të caktuara të qeverisjes vendosen njerëz të
aftë profesionalisht (te ne kjo ndodh rrallë,
pasi duhet të kesh patentë partiake).
Megjithatë ky është parimi, sepse nuk mund
të vendosësh në një detyrë një njeri
joprofesionist, pra, s’mund të lidhësh kalin
në vend të gomarit, siç thotë populli. Pra, ndaj
kudo në botë, shoqëria kërkon njerëz të
kualifikuar e të aftë për t’i dalë zot punës. Në
këtë rast nuk kemi barazi mes njerëzve.
Atëherë përse duhet të kemi barazi vote?!
Dihet se ka shumë njerëz të pamësuar,
analfabetë, që nuk dinë shkrim e lexim, apo
njerëz që kanë kryer një shkollë 8-vjeçare,
apo që kanë mbaruar ndonjë shkollë të mesme
nate ose me korrespondencë dhe që, me
kalimin e viteve, janë shndërruar gati në
analfabetë. Kjo është një masë shumë e
madhe, e cila është e pavetëdijshme dhe
lehtësisht e manipulueshme e që në fund të
fundit nuk di se për cilin voton dhe pse voton.
Kjo masë e madhe nuk ka asnjë vizion dhe
udhëhiqet nga interesa të çastit,  pa vrarë
mendjen se kështu sjellin një dëm të
pandreqshëm. Pra, kjo masë e pavetëdijshme
sjell qeveri të pandërgjegjshme. Faktet e
deritanishme e kanë vërtetuar më së miri një
gjë të tillë. Kjo masë e stërmadhe, duke qenë

Në këtë vit shkollor u
përshëndet nga i gjithë
opinioni arsimdashës
shqiptar futja e gjuhës shqipe
në shkollat e mesme të
vendit. Në një farë mënyre
ishte edhe një kërkesë
disavjeçare e mësuesve dhe
e vetë prindërve shqiptarë që,
më në fund, gjeti edhe
mirëkuptimin e Ministrisë së
Arsimit e Shkencës. Pa
dashur që të diskutonim për
përmbajtjen e programin e ri
të saj, që do të ishte objekt i
një shkrimi të veçantë, donim
të ngrinim një problem jo më
pak të mprehtë që lidhet
ngushtësisht edhe me cilësinë
e rendimentin e kësaj lënde
madje edhe me  “urinë” e
madhe që vihet re sot edhe
në mjedise intelektuale,
zyrtare e më gjerë. Është fjala
për pajisjen e nxënësve me
botime ndihmëse në shërbim
të mësimdhënies së gjuhës
shqipe. Shikoni se çfarë bumi
botimesh ndihet në ndihmë të
lëndëve të ndryshme! Tekste
pa fund në lëndë të tilla, si
matematika, fizika, kimia për
klasa të ndërmjetme apo edhe
për nxënësit maturantë.
Tekste ndihmëse edhe për
mësues. Për mësimin e
gjuhëve të huaja ndodhesh në

Barazia e votës dhe
manipulimi i turmave

A mund të jetë e barabartë vota për të gjithë qytetarët?

shumicë, ka uzurpuar partitë politike dhe
sigurisht përbën strumbullarin nga dalin të
zgjedhurit e tyre. Kjo shumicë, kjo turmë
s’bën gjë tjetër, veç brohoret e duartroket,
duke ngazëllyer liderët e tyre. Nëse do të
vazhdohet kështu, atëherë tranzicioni i pafund
do të vazhdojë dhe ne do të mbetemi atje ku
kemi qenë.
Është e papranueshme që vota e një
analfabeti, e një njeriu që mezi hedh firmën,
që s’di të lexojë e të shkruajë qoftë një adresë,
të jetë e barabartë me votën e një kryeministri,
ministri, deputeti, akademiku, profesori,
pedagogu e ekonomisti, inxhinieri,
shkrimtari, mjeku, mësuesi etj.
Kuptohet vetiu se nuk duhen lënë fatet e
kombit  në duart e kësaj mase të
papërgjegjshme, sepse në fund të fundit
kombin, shtetin e kanë bërë njerëzit e ditur,
intelektualët e mirëfilltë e të ndërgjegjshëm.
Kjo lloj barazie aktualisht sjell vetëm dëm e
prapësi. Nga një herë është më mirë të
kufizohet  kjo barazi që sjell dëm sesa të
vazhdohet pafundësisht. Dikush do të thotë
se kjo është një shkelje e rëndë demokratike
e të drejtave të njeriut. Edhe vetë moralistët
e barazisë sociale e kuptojnë këtë gjë, se fshati
nuk është i barabartë me qytetin, qoftë nga
pikëpamja e zhvillimit ekonomik apo kulturor
e civil.
Pra, duhet ndarë një herë e mirë se vota nuk
mund të jetë për të gjithë e barabartë, për
arsyet që u përmendën më lart.
Shembull të këtillë kemi tashmë në ShBA,
ku vota popullore është gati pa vlerë me atë
qytetare, e cila është përcaktuese.

B.Myftiu

Gjuha shqipe,
nisi pa tekste

një udhëkryq të vërtetë
përballë dhjetëra teksteve si:
metoda për mësimin e lloj-
lloj gjuhëve, tekste
ilustruese, fjalorë të
panumërt që nga më
voluminozët deri te ata të
xhepit me një tirazh tepër të
madh që mbushin libraritë e
kioskat në mbarë vendin. Për
fatin e keq të shqiptarëve,
mungojnë pothuaj krejtësisht
botimet në ndihmë të
nxënësve për gjuhën shqipe.
Si për ironi, tekstet e gjuhës
shqipe mungojnë sot edhe në
shkolla të specializuara, siç
janë shkollat peda-gogjike.
Këtë vit shkollor dolën
tekstet e gjuhës shqipe për
vitet e para të kësaj kategorie
shkolle, por për vitet e tjera
ato ende mungojnë, gjë që
ndikon në mësimdhënien e
saj. Të mos harrojmë se kjo
lëndë në këto shkolla është
mjaft e rëndësishme për
formimin e tyre kulturor dhe
profesional. Madje edhe
teksti i viteve të para erdhi jo
i plotë në numër. Nga rreth
200 kërkesa erdhën pak më
tepër se gjysma. Duke i marrë
këto shkolla në kuadrin e
arsimit kombëtar, mendojmë
se Ministria e Arsimit dhe e
Shkencës duhet urgjentisht ta

ribotojë librin e
“Drejtëshkrimit të gjuhës
shqipe” apo edhe të “Fjalorit
drejtshkrimor” ose të gjendet
mundësia e një ndihmese
financiare për t’u bërë kjo në
bashkëpunim me shtëpi të
tjera botuese që nuk
mungojnë brenda e jashtë
vendit. Këto botime e të tjera
të këtij lloji do të ishin edhe
një portë e re bashkëpunimi
edhe me institucionet që
marrin nisma pozitive për
botime të tilla, ato mbesin në
një rreth të ngushtë duke
errësuar ndjeshëm vlerat e
tyre. Është fjala për shembull
me botimin e Akademisë së
Shkencës “Rregullat e
pikësimit në gjuhën shqipe”.
Mungesa e një strategjie
kombëtare të shpërndarjes së
librit (të paktën për ato ë i
shërbejnë bibliotekës së
shkollave), bën që këtë libër
ta gjesh vetëm në librarinë
pranë kësaj Akademie(!) pa
le në rrethe të tjera të vendit.
Sa nuk është vonë, mësimi i
gjuhës shqipe duhet të
shoqërohet edhe me botime
të tjera ndihmëse, ndryshe
prishim edhe atë punë të mirë
që po nisim.

Namik Selmani

Ishte e bukur, elastike, me një
lëkurë të butë ngjyrë  buke
dhe sy si bajame të blerta, me
flokë të lëmuar e të zinj, të
gjatë deri te supet dhe një
brerore lashtësie  që mund të
ishte e Indonezisë, por edhe
e Andeve. Ishte veshur me
një shije të hollë: xhaketë prej
lëkure rrëqebulli, bluzë prej
mëndafshi natyral me lule
shumë të imta, pantallona lini
dhe ca këpucë të ngushta me
majë ngjyrë të bugenvileve.
“Kjo është gruaja më e bukur
që kam parë në jetën time”,
mendova kur e pashë të
kalonte me hapa të mëdhenj
e të matur luaneshe, ndërsa
unë mbaja radhën për të hipur
në avionin e Nju Jorkut, në
aeroportin Charles de Gaulle
të Parisit.  Qe një fanitje e
mbinatyrshme që flatroi
vetëm një çast dhe u zhduk
në turmën e korridorit.

Ishte ora nëntë e
mëngjesit. Binte dëborë që
prej një nate më parë dhe në
rrugët e qytetit qarkullimi
ishte më i dendur se
zakonisht; kamionat e
ngarkimit prisnin në radhë
dhe makinat nxirrnin  avull
në dëborë. Në korridorin e
aeroportit, përkundrazi, jeta
vazhdonte në pranverë.

Prisja në radhë për të
regjistruar bagazhin pas një
plake hollandeze, e cila
qëndroi gati një orë duke
diskutuar për peshën e
njëmbëdhjetë valexheve të
saj. Nisa të mërzitesha, kur
më zuri syri fanitjen e
çastshme që më la pa frymë,
dhe nuk mora dot vesh se si
përfundoi ajo grindje, derisa
punonjësja më zbriti nga
qielli ku ndodhesha, duke më
qortuar për humbamendjen
time. Në vend që t’i lypja
ndjesë, i kërkova të më
thoshte në u besonte
dashurive me shikim të parë.
“S’do mend”, më tha. “Të
pamundura janë dashuritë e
tjera”. Vazhdoi me sytë
ngulur në ekranin e
kompjuterit dhe më pyeti se
çfarë parapëlqeja: ku pihej
apo ku ndalohej duhani.

-S’e kam problem, - i
thashë me qëllim - vetëm të

Avioni i bukuroshes së fjetur
mos jetë pranë asaj të
njëmbëdhjetë valixheve.

Më falënderoi me një
buzëqeshje sa për të thënë, pa
i hequr sytë nga ekrani
fosforeshent.

-Zgjidhni një numër,
- më tha, -tre, katër apo
shtatë.

-Katër.
Buzëqeshja e saj pati

një xixëllimë triumfuese.
-Gjatë këtyre

pesëmbëdhjetë vjetëve që
kam këtu, - tha, - jeni i pari
që nuk zgjidhni shtatën.

Shënoi në kupon
numrin e vendit dhe ma zgjati
bashkë me biletën dhe
pasaportën time, duke më
vështruar për herë të parë me
sytë e saj ngjyrërrushi, që më
shërbyen si ngushëllim derisa
e pashë sërish bukuroshen.
Vetëm atëherë më njoftoi se
aeroporti porsa ishte mbyllur
dhe të gjitha fluturimet
anulloheshin.

-Deri kur?
-Deri  kur të dojë Zoti,

- tha me një buzëqeshje.
-Radioja njoftoi sot

në mëngjes se do të kemi
dëborën më të madhe të vitit.

U gabua: qe dëbora
më e madhe e shekullit. Por
në sallën e pritjes së klasit të
parë pranvera ishte aq reale
saqë nëpër saksia kishin
lulëzuar trëndafila të vërtetë
dhe, deri muzika e
konservuar ngjante po aq
sublime dhe qetësuese sa
pretendonin krijuesit e saj.
Befas më tha mendja se ajo
qe një strehëz e përshtatshme
për bukuroshen dhe e
kërkova në sallonet e tjera, i
rrëqethur nga vetë guximi im.
Por atje pjesa më e madhe
qenë burra të jetës reale që
lexonin gazetat në anglisht,
ndërkohë, që gratë e tyre e
kishin mendjen te të tjerë
burra, tek sodisnin avionet e
vdekur në dëborë përmes
xhamave panoramikë, tek
sodisnin fabrikat e akullta,
fushat e gjëra të mbjella të
Roissy-it si të shkatërruara
nga luanët. Pas mesditës, në
sallë nuk ngeli më asnjë vend
i lirë dhe u bë aq vapë sa ia
mbatha të merrja ajër
përjashta.

Jashtë gjeta një pamje
të jashtëzakonshme. Njerëz
të të gjitha sojeve kishin
mbushur tumbllas sallat e
pritjes dhe ishin vendosur
nëpër korridoret mbytëse,
madje edhe nëpër shkallë,
shtrirë përtokë së bashku me
kafshët e tyre, më fëmijët dhe
me haletet e udhëtimit. Sepse
edhe lidhja me qytetin ishte
ndërprerë dhe pallati plastik
e i tejdukshëm ngjante si një

anije kozmike gjigande që
kish ngecur në furtunë. Nuk
munda ta bishtnoja idenë se
edhe bukuroshja duhej të
ndodhej diku në mes të atyre
hordhive të buta dhe, kjo
fantazi më dha një tjetër
guxim për të shpresuar.

Në orën e drekës
ishim bërë të ndërgjegjshëm
se ndodheshim në gjendjen e
anijembyturve. Përpara të
shtatë restoranteve, kafe-
neve, bareve të mbushura
plot e përplot radhët u bënë
të pafundme dhe në  më pak
se tri orë u desh  t’i mbyllnin,
sepse s’kish mbetur më asgjë
për të ngrënë e për të pirë.
Fëmijët, që për një çast
ngjanin sikur ishin mbledhur
nga të katër anët e botës, ia
plasën së qarit në të njëjtën
kohë dhe, nga turma, zuri të
ngrihej një erë kopeje. Ishte
koha e instikteve. E vetmja
gjë që arrita të haja, në mes
të asaj zallahie, ishin dy gotat
e fundit me akullore me krem
në një dyqan për fëmijë. I
hëngra pak e nga pak në
banak, ndërsa kamarierët
vendosnin  karriket mbi
tavolinat që liroheshin, duke
u parë në pasqyrën e sfondit,
me gotëzën e fundit prej
kartoni dhe lugën e vogël prej
kartoni në dorë dhe me
mendje te bukuroshja.

Avioni për Nju Jork,
nga ora tetë e mëngjesit që
ishte parashikuar, u nis në
tetë të darkës. Kur më në fund
arrita të hipja, pasagjerët e
klasit të parë kishin zënë
vendet dhe një stjuardesë më
shoqëroi te vendi im. Mbeta
pa frymë. Në ndenjësen
ngjitur, pranë dritares,
bukuroshja po pushtonte
hapësirën që i takonte me
lehtësinë e udhëtarëve të
rregjur. “Sikur ta shkruaja
ndonjë ditë këtë, askush nuk
do të më besonte”, mendova
dhe u rreka të thosha nëpër
dhëmbë një përshëndetje të
pasigurt, të cilën  ajo nuk e
kapi.

U rregullua sikur do
të jetonte shumë vjet aty,
duke vendosur gjithçka në
vendin dhe sërën e vet, derisa
hapësira e saj u stis tamam si
një shtëpi ideale, ku gjithçka
e ke gati kur të duash. Ndërsa
merrej me këtë punë, stjuarti
na solli shampanjën e
mirëseardhjes. Mora një
kupë që t’ia ofroja asaj, por
u bëra pishman në kohë.
Sepse deshi vetëm një gotë
ujë dhe i kërkoi stjuartit, në
fillim me një frengjishte të
pakuptueshme dhe pastaj me
një anglishte ca më të saktë,
që të mos e zgjonte gjatë
fluturimit për asnjë arsye.

Zëri i saj i ashpër e i ngrohtë
tërhiqte osh një trishtim
oriental.

Kur i sollën ujin, hapi
mbi gjunjë një kuti tualeti me
qoshe bakri, si baulet e
gjysheve, dhe nxori dy
tableta të praruara nga një
tub, ku kishte edhe tableta të
tjera me ngjyra. Gjithçka e
bënte në një mënyrë aq
metodike dhe me aq imtësi,
sa dukej sikur çdo gjë për të
ishte parashikuar që nga dita
kur kish lindur. Më në fund
uli perden e dritares, e shtriu
krejt ndenjësen, u mbulua me
pallto gjer në brez, pa i hequr
këpucët, vuri maskën e
gjumit, u shtri në brinjë mbi
ndenjëse me shpinë  nga unë
dhe fjeti pa një pauz, pa një
psherëtimë, pa ndërruar asnjë
sekondë krahun gjatë tërë
kohës që zgjati fluturimi për
në Nju Jork: tetë orë të
përjetshme dhe dymbëdhjetë
minuta mbi to..

Qe një udhëtim
intensiv. Gjithmonë kam
besuar se nuk ka gjë më të
bukur në natyrë se një grua e
bukur, kështuqë e pata të
pamundur t’i shpëtoja, qoftë
edhe një çast, magjisë së asaj
krijese përrallore që flinte
përbri meje. Stjuarti qe
zhdukur porsa ishim ngritur
nga toka dhe qe zëvendësuar
nga një stjuardesë karteziane,
e cila u përpoq ta zgjonte
bukuroshen që t’i jepte
sendet e tualetit dhe kufjet
për të dëgjuar muzikë. I
thashë porosinë që ajo i pat
dhënë stjuartit, por stjuardesa
këmbënguli ta dëgjonte nga
goja e saj  se nuk dëshironte
të hante as darkë. U desh të
pohonte stjuarti, e megjithatë,
ajo më qortoi që bukuroshja
nuk kish varur në qafë
tabelën me urdhërin se
s’donte ta zgjonin.

Hëngra një darkë të
vetmuar, duke folur me vete
në heshtje dhe duke thënë të
gjitha ato që kisha për t’ia
thënë bukuroshes sikur të
ishte zgjuar. Gjumi i saj ishte
po aq i pandryshueshëm, sa
për një çast pata frikë se mos
tabletat që kish pirë nuk ishin
për të fjetur, por për të
vdekur. Përpara se ta vija
gotën te buzët, e ngrija dhe
uroja:

-Për shëndetin tënd,
bukuroshe!

Kur mbaroi darka,
shuan dritat, dhanë filmin për
askënd dhe ne të dy mbetëm
vetëm në mugëtirën e botës.
Furtuna më e madhe e
shekullit kish kaluar dhe nata
e Atlantikut qe e pafund dhe
e pastër, ndërsa avioni
ngjante i palëvizshëm mes
yjeve. Atëherë nisa ta
kundroja atë me orë të tëra

pëllëmbë për pëllëmbë dhe,
e vetmja shenjë jete që
munda të dalloja, ishin hijet
e ëndrrave që kalonin mbi
ballin e saj si retë nëpër ujë.

Në qafë mbante një
zinxhirkë aq të hollë, saqë
mezi shquhej mbi lëkurën e
saj ngjyrë ari; veshët i kish
të përsosur dhe pa vrima
vathësh, thonjtë në ngjyrën
rozë të shëndetit dhe një
rreth unaze në dorën e majtë.
Meqë s’ngjante më shumë se
njëzet vjeç, u ngushëllova me
mendimin se nuk qe unazë
martese,  por unazë e një
premtimi kalimtar dashurie.
“Të të kesh përpara syve tek
fle e qetë, e sigurt, shtrat
besnik braktisjeje, linjë e
dëlirë kaq pranë krahëve të
mi të lidhur” mendova, duke
përsëritur përmbi kreshtën  e
shkumës së shampanjës
sonetin mjeshtëror të
Gerardo Diego-s. Pastaj e
shtriva ndenjësen në lartësinë
e ndenjëses së saj dhe
qëndruam ashtu shtrirë të dy
më pranë si në një shtrat
bashkëshortor. Klima e
firomës së saj ishte po ajo e
zërit dhe lëkura i çlironte një
fije hukamë, që s’mund të qe
veç aroma e vetë bukurisë së
saj. Më dukej e pabe-
sueshme: pranverën e kaluar
kisha lexuar një roman të
bukur të Yasunari Kawaba-
tas për pleqtë e pasur të
Koyoto-s, të cilët paguanin
shuma të mëdha për ta kaluar
natën duke soditur vajzat më
të bukura të qyteit, të
zhveshura e të përgjumura
me anë narkotikësh, ndërsa
ata vetë jepnin shpirt nga
dashuria në një shtrat me to.
Nuk u lejohej t’i zgjonin, apo
t’i preknin dhe ata as që
tentonin, sepse esenca e atij
qejfi të stërholluar ishte t’i
sodisje të fjetura. Atë natë,
duke përgjuar gjumin e
bukuroshes, jo vetëm e
kuptova atë delikatesë
pleqërie, por edhe e jetova
tërësisht.

-E kush mund ta
besonte! - thashë me sedër të
lënduar nga shampanja. - Të
katandisesha unë si një plak
japonez!

Pata përshtypjen se
fjeta disa orë i mundur nga
shampanja dhe shkrepëtimat
memece të filmit dhe u
zgjova me kokën brazda-
brazda. Shkova në banjë. Dy
vende mbas meje dergjej
plaka e njëmbëdhjetë vali-
xheve, që ishte lëshuar e
hallakatur si mos më keq mbi
ndenjëse. Dukej si një i
vdekur i harruar në fushën e
betejës. Përtokë, në mes të
korridorit, ndodheshin syzet
e saj të leximit bashkë me një
varg tespijesh ngjyra-ngjyra

dhe, për një çast, shijova
kënaqësinë e sjelljes sime
meskine: nuk ia ngrita  nga
toka. Pasi u çlirova nga
tepërimet e shampanjës, u
habita me fytyrën time në
pasqyrë: isha i padenjë dhe i
shëmtuar dhe u tremba kur
pikasa që rrënimet e
dashurisë qenkan kaq të
tmerrshme. Befas avioni u
lëshua në pikiatë, u drejtua si
mundi dhe vazhdoi të
fluturonte me tërë shpejtësinë
e tij. Dola si vetëtimë, me
shpresë se vetëm turbullimet
e Zotit mund ta zgjonin
bukuroshen, dhe asaj do t’i
duhej të strukej në krahët e
mi, për t’i shpëtuar tmerrit.
Në vrull e sipër përdesh theva
gjyslykët e hollandezes dhe
kjo do të më kish gëzuar. Por
u ktheva, i ngrita dhe ia vura
në pëqi, duke ndjerë befas
mirënjohje ndaj saj që nuk
pat zgjedhur përpara meje
ndenjësen numër katër.

Gjumi i bukuroshes
ishte i paepur. Kur avioni u
stabilizua, m’u desh t’i bëja
ballë tundimit për ta
shkundur me çfarëdolloj
preteksti, sepse e vetmja gjë
që dëshiroja në atë orë të
fundit të udhëtimit, ishte ta
shihja të zgjuar, qoftë edhe
të xhindosur, që të mund të
rifitoja lirinë, por ndoshta
edhe rininë time. Por nuk
munda. “Ta marrë djalli”,
thashë me vete plot përçmim.
“Pse nuk u linda në shenjën
e Demit!” U zgjua vetë në
çastin kur u ndezën
lajmërimet e uljes në tokë
dhe qe aq e bukur dhe e
freskët, sa dukej sikur kish
fjetur në një trëndafillishtë.
Vetëm atëherë e kuptova se
fqinjët në avione, njëlloj si
çiftet pleq, nuk i thonë
mirëmëngjes njëri-tjetrit kur
zgjohen nga gjumi. As ajo
nuk më tha. Hoqi maskën e
gjumit, çeli sytë vezullues,
ngriti ndenjësen, hoqi
pallton, shkundi leshërat, të
cilët i krihte vetë pesha e tyre
dhe bëri një tualet të shpejtë
e të kotë, i cili i zgjati aq sa
ajo të mos  kish kohë të më
hidhte sytë, derisa u hap
porta. Atëherë veshi
xhaketën prej lëkure
rrëqebulli, më kaloi pothuaj
përsipër duke mërmëritur një
ndjesë sa për mirësjellje në
spanjishten e kulluar të
Amerikës Latine dhe iku pa
më thënë as mirupafshim,
madje pa më falënderuar për
gjithçka bëra për natën tonë
të lumtur dhe u zhduk deri në
diellin e sotëm në amazonën
e Nju-Jorkut.

NGA GABRIEL  GARCIA  MARQUEZ

Tregim

Gabriel Garcia Marquez

Përkthyer nga
Mira Meksi

ORKESTRA frymore për një
qytet është tregues kulture,
civilizimi dhe tradite në
fushën artistike. Pa dyshim
që edhe Beratit të lashtë,
qytetërimit të tij të
hershëm, ky tregues nuk i
mungon. Në jetën artistike
të Beratit kanë funksionuar
disa orkestrina, por pa
dyshim formacioni më i
vjetër artistik është banda
e qytetit. Ky formacion
artistik e ka filluar
veprimtarinë e tij rreth vitit
1929. Pra, 70 vjet më parë,
njerëz të talentuar dhe me
prirje të shkëlqyera
muzikore, formuan këtë
formacion dhe nisën
rrugën e shfaqjeve në festa
e ngjarje të ndryshme duke
u dhënë atyre gjallëri.

Dajlan Çela
(klarinetisti), një nga
anëtarët më të vjetër të
kësaj bande, tregon: “Jam
futur në bandën e qytetit në
vitin 1931”, për këtë na
tregon edhe një fotografi e
asaj kohe. “Në këtë
formacion, - vazhdon ai, -
gjeta njerëz të talentuar, që
punonin me përkushtim
dhe atdhetarë të vërtetë”.

Pushtimi fashist

Orkestra frymore e qytetit tonë
Nga Fatbardh Dervishi

Historik
-Fillimi i shekullit XX:  orkestra mejhanesh me artistë të talentuar.
-1929: orkestra frymore.
-1946: riorganizimi i orkestrës frymore me formacion të plotë ( 34
vetë).
-1958: krijohet formacioni i muzikës së lehtë.
-1962: Takimi Kombëtar i Orkestrave Frymore, Vlorë, Çmimi II.
-1966: Takimi Kombëtar i Orkestrave Frymore, Elbasan, Çmimi II.
-1967: hapja e shkollës së mesme të muzikës.
-1967: Takimi Kombëtar i Orkestrave Frymore, Korçë.
-1972: Takimi Kombëtar i Orkestrave Frymore, Patos.
-1979: Takimi Kombëtar i Orkestrave Frymore, Vlorë.
-1979: krijimi i orkestrës simfonike.
-1984: Takimi Kombëtar i Orkestrave Frymore,Vlorë. Dekorimi me
Urdhërin “Naim Frashëri të Klasit I” nga Kuvendi Popullor.
-1985: Takimi Kombëtar i Orkestrave Simfonike, Fier.
-1987: Takimi i Orkestrave Simfonike, Tiranë.
-Tetor 1998: koncert instrumental simfonik.
-Mars 1999: koncert simfonik (premierë).
-Korrik 1999: koncert simfonik (premierë).
-Nëntor 1999: koncert simfonik për festën kombëtare (premierë).

bëri që disa prej anëtarëve
të bandës të merrnin rrugët
e mërgimit apo dhe të
rreshtoheshin në radhët e
luftëtarëve të lirisë. Xhevit
Qalliu (trumpetist), Reshat

Cërrisa (trompist),
Mehmet Meko (tenor), u
atashuan pranë gardës
mbretërore të Italisë.
Mehmet Meko, falë
talentit të shkëlqyer,
vazhdoi studimet në
SHBA dhe më vonë u
emërua profesor në
konservatorin  e Romës.
Dajlan Çela në vitin 1936
mori pjesë në bandën
ushtarake të Shkodrës. Të
tjerët, si: Hysen Haxhialiu,
Nuredin Qahlliu, Qani
Tamo, Luto Krapsi dhanë
një ndihmesë të çmuar në
mbajtjen gjallë të këtij

formacioni.
Pas çlirimit, rreth

vitit 1947, u bë
riorganizimi i bandës, e
cila u formua e plotë pas
34 vjetësh. Ndihmesë të

pamohueshme për jetën
artistike të bandës kanë
dhënë dirigjentët Luigj
Filaj, Çeku Panek dhe,
veçanërisht, Hamdi
Çavolli, i cili ka dhënë një
kontribut të madh në
drejtimin e bandës që nga
koha e mbretit Zog. Pas
vdekjes së H. Çavollit
bandën e drejtoi Xhevdet
Dervishi.

Banda e qytetit tonë
ka një repertor shumë të
pasur artistik në vite. Ajo
ka qenë shoqëruese e
përhershme e festave dhe
ngjarjeve të shënuara

historike kombëtare dhe
lokale. Gjithashtu repertori
i saj përfshin maja të
muzikës botërore, si:
Bet’hoven, Moxart,
Shtraus.

Në këtë formacion
artistik kanë debutuar
talente të rralla, si: Gaqi
Qendro, Rami Sokoli,
Agathokli Kondi, Fadil
Tomori etj, e mbi të
gjithë Sotir Konçi, Artist
i Merituar. Përveç jetës
artistike brenda qytetit,
ky formacion artistik
është ballafaquar me
shumë dinjitet edhe në
shumë takime kom-
bëtare, si: në Vlorë,
Korçë, Elbasan, Fier e
deri tek ai në Berat në
vitin 1989. Për lojën e

shkëlqyer është vlerësuar
me vende të dyta si dhe me
Urdhërin “Naim Frashëri”
nga Kuvendi Popullor.

Tingujt e këtij
formacioni artistik
vazhdojnë udhëtimin
shoqërues të përhershëm të
festave e ngjarjeve të
shënuara të jetës së
qytetarëve beratas, në
kohë të mirë e të vështira,
prandaj artistët e tij
meritojnë më shumë
kujdes, më shumë
vëmendje nga autoritetet
shtetërore.Fatbardh Dervishi duke drejtuar orkestrën frymore

Xhevdet Dervishi duke drejtuar orkestrën frymore

Orkestra fr ymore duke kaluar nëpë rrugët e Beratit

Stavri Bobo, 40 vjet me uniformë ushtarake
Afr o 40 vjet me uniformë
ushtarake, më shumë ka
fjetur me çizme dhe qillota
sesa ka qenë në familje. Një
njeri inter esant jo vetëm në
karakter , por edhe në
këmbënguljen e tij.
“Ashpërsia” në detyrë  nuk
i ka prishur kurrë punë që
të jetë njeri me zemër të
gjerë dhe tepër i
shoqërueshëm me miq e
shokë. Edhe më “rebelët” e
dikurshëm të ushtrisë, sot

Ushtaraku pa uniformë është
një civil i keq

Rastësi: “Karriera e tij filloi në Uznovë dhe u mbyll po në  Uznovë”
Zoti Bobo ju jeni një
ushtarak karrier e që

keni bërë karrierë edhe
në kohë të vështira.

Diçka për fillimet tuaja
në shkollën ushtarake

Ju faleminderit për
vlerësimin që keni për mua
duke më kushtuar pak
vëmendje në faqet e gazetës
“Lajmëtari”. Gjithësesi unë
jam një njeri i zakonshëm që
zgjodha një rrugë për jetën
time. Fati e qëlloi që të
futesha në radhët e ushtrisë
dhe  të lidhesha  me të
përjetësisht. Ishte viti 1961,
kohë e vështirë politike, për
shkak të prishjeve të
marrëdhënieve me
Bashkimin Sovjetik, kur unë
u diplomova oficer i ushtrisë
shqiptare në specilitetin
tankist. Të jem i sinqertë, të
ishe oficer në atë kohë, ishte
më shumë se një ëndërr dhe
pse ta fsheh, ëndrra ime ka
qenë e veçantë.

Mbasi mbaruat
shkollën ushtarake ku

filluat punë?

Për mua ka qenë fati i dytë
që, pas diplomimit, u caktova
për të bërë praktikën e
studentit (kursantit) në
qytetin tim të lindjes, në
Berat. Konkretisht punova në
batalionin autonom të
tankeve, inkuadruar në
repartin ushtarak Nr.2535 në
Uznovë. Edhe pas
përfundimit të stazhit
studentor, nga ana e repartit
në fjalë, iu kërkua Ministrisë
së Mbrojtjes që unë të
emërohesha përsëri këtu.
Dhe kështu u bë. Unë fillova
punë si komandant toge, që
në atë kohë ishte vlerësim i

“të ngrinte pështyma në
gojë”. Kolona e tankeve u
ndal. Tanku i dytë në kolonë
kishte rrëshqitur dhe
rrezikonte  të binte në
humnerë. Mezi e mbanim me
dy kavo të tërhequra nga dy
tanke të tjerë. Në këto çaste
të vështira  më shkoi ndër
mend një fakt domethënës që
ka qenë për mua postulat në
vitet e mëvonshme: “Jeta ime
është e lidhur me tankun,
zemra ime punon në një ritëm
dhe në një kohë me motorin
e tankut”. Me këtë mendim
bëmë të pamundurën deri sa
e kaluam këtë moment
vështirësi.

Po më pas si shkuan
punët?

Tanku vazhdoi detyrën dhe
unë atë ditë për herë të parë
jam bërë edhe poet. I
frymëzuar nga akti i shokëve
dhe dashuria ime për armën
e tankeve shkruajta disa
vargje.  Po përmend vetëm dy
strofat e fundit: “Ecin tanket
në errësirë/ Si në luftë janë
radhitur/ Si rrufe në qiell të
kaltër/ Sipër malit i janë
ngjitur/ Buzëqesh koman-
danti/ Edhe zemra i gëzohet/
Me të tilla shqipe mali/ Ka të
drejtë të krenohet”.
Të më falni që ndoshta
vargjet nuk janë të lëmuara
poetikisht, por janë vargje
zemre...

Si e vlerësoni shoqërinë
e tankistëve?

Shiko! Dashuria për armën
që zgjedh secili, është e
lidhur ngushtësisht me
dashurinë për shokun.
Ekuipazhi tankist vazhdi-
misht i kryen detyrat në

mënyrë kolektive, ndaj dhe
ndjenja e kolektivit është e
madhe. Ne tankistët kemi
ditur të ndajmë bashkë të
mirën dhe të keqen. Nuk dua
të përmend emra, se të gjithë
kemi qenë shokë...

A ke ndonjë kujtim të
veçantë ?

Nuk mund të harroj datën 5
shkurt 1968. Gjatë kalimit
mbi një urë, tanku që
drejtohej nga S. Cobo, bie në
përrua pasi ura u shëmb.
Tanku kishte rënë me kullë
nga poshtë dhe jeta e
drejtuesit të tij ishte në rrezik.
Ashtu siç isha i veshur, u
hodha në përrua dhe u futa
nën tank për të nxjerrë
shokun. Shoku shpëtoi. Eh sa
raste të tilla kishte në
shoqërinë ushtarake!

Sa vjet punuat në
repartin e tankeve?

Plot 24 vjet si specialist dhe
i pandarë me tankun.  Në
vitin 1970 u emërova shef
shtabi batalioni, më 1974
komandant batalioni
tankist...

Po më pas si ka
rrjedhur karriera juaj?

Në vitin 1976-1978 kreva
Akademinë Ushtarake me
vlerësimin “shkëlqyeshëm”.
Jo për mburrje, por është një
fakt i njohur që atë vit që unë
përgatita temën e mbrojtjes së
diplomës, pasi ajo u pa dhe u
vlerësua, u dha urdhër që të
ndërpritej procesi i mbrojtjes
së diplomave dhe të bëheshin
analiza në funksion të temës
që kisha mbrojtur unë. Gjëra
të tilla ndodhnin rrallë në atë

madh për një të porsa-
diplomuar. Kam patur fat
pasi ndieja një kënaqësi aq të
madhe saqë ju nuk mund ta
merrni dot me mend. Ishte
kulmi i moshës dhe i
energjive. Qëndroja pranë
ushtarëve nga zgjimi deri në
pushim dhe nuk më shkonte
mendja se isha lodhur...

Si rrodhën gjërat më
pas?

Puna ime me trupën u
vlerësua, ndaj në vitin 1963
u emërova shef i ofiçinës në
batalionin e tankeve, detyrë
të cilën e kreva deri në vitin
1968,  se mbi bazën e
batalionit në vitin 1968 u
organizua për herë të parë
njësia tankiste në rang Bri-
gade. Nuk dua ta fsheh, por
shpirti dhe zemra ime kanë
qenë të “instaluar” në
zinxhirët dhe motorët e
tankeve...

Si dhe kur ka lindur ky
pasion ?

Pasioni im për ushtrinë ka
lindur brenda shpirtit tim që

në moshë të vogël dhe
shkak ngacmues  e

stimulues kanë qenë oficerë
të veshur me uniformë, por
që ju rrinte bukur. Më pas

pasioni u kthye në një
ëndërr, e cila falë pasionit
dhe Zotit u bë një realitet.

Kur e keni ndjerë veten
më keq ?

Si sot më kujtohet një
stërvitje me trupa e vitit
1968. Ishte muaji shkurt i
këtij viti, kur kolona e
tankeve, sipas urdhërit dhe
planit të stërvitjes, lëvizte në
drejtim të Qafës së Dëllinjës,
mbi Kokojkën e Frashërit në
rrethin e Përmetit. Këtu ishte
edhe venddislokimi i
trupave. Kuptohet, lëviznim
në një terren tepër malor dhe
çdo pakujdesi të kushtonte
deri dhe me jetën. Binte
dëborë dhe bënte shumë
ftohtë. Si i thonë në ato anë

kohë...

Zoti Bobo, ju mbaheni
mend si modeli i

ushtarakut përsa i
takon mbajtjes së
uniformës dhe si

ushtarak i rr eptë në
disiplinë, komenti juaj

për këtë opinion?

Ushtaraku pa uniformë është
një civil i keq. Po u fute në
ushtri duhet ta mbledhësh
mendjen se do të bësh atë që
kërkohet dhe jo atë që do. Dy
shtylla e mbajnë ushtarakun
në këmbë: uniforma dhe
disiplina. Fatmirësisht unë i
kam patur qejf të dyja. Më
tepër ky opinion u krijua kur
unë nga viti 1983 deri në vitin
1998 kreva detyrën e shefit
të garnizonit dhe të policisë
ushtarake. Kam deklaruar
dhe deklaroj: “Kur të vdes,
të më varrosin me uniformë
ushtarake!”

Kur jeni hidhëruar më
shumë në jetën tuaj si

njeri?
Kam dy momente që nuk
kam për t’i hequr lehtë nga
kujtesa: largimin tim nga
ushtria pa asnjë motivacion
dhe falënderim, sikur të mos
kisha punuar asnjë ditë në
ushtri, dhe vdekjen e
parakohshme të bashkë-
shortes sime për të cilën kisha
më shumë nevojë se kurrë..

Me se merreni tani?

Jam përgjegjës i ansamblit
artistik “Gorica” (Berati), të
krijuar kohë më parë, si
drejtues administrativ dhe
zëvendëspresident i Taek -
wo-ndo në Berat.

Nga: Rushan Dosti

e falënderojnë dhe janë miq
e shokë me të. Për një jetë
njeriu 40 vjet punë me
urdhëra nuk janë pak, aq
më shumë kur ke të bësh
me një ish-ushtarak,
kolonelin në lirim Stavri
Bobo. Student në Shkollën
e Bashkuar të Oficerëve në
vitin 1961 dhe i larguar nga
ushtria në vitin 1998. Është
një arkiv jete me të mirat
dhe të këqijat e saj. Më
mirë se kushdo tjetër flet

vetë personazhi ynë, ish-
ushtaraku Stavri Bobo,
njëkohësisht këngëtar dhe
artist e mbi të gjitha njeri.
Ai sot vazhdon të jetë
energjik si në rininë e tij.
Asgjë nuk ka ndryshuar në
qenien e tij si njeri, përveç
dhimbjes që ndien për dy
gjëra jetësore për të:
humbjen e parakohshme të
shoqes së tij të jetës,
Donikës, e cila për të ka
qenë më shumë se një

bashkëshorte, pasi ka qenë
pjesë e punës së tij, dhe
largimin nga ushtria jo
ashtu si e meritonte ai, por
me një urdhër- vervbal
sikur të mos kishte qenë
asnjë ditë në ushtri. Të dyja
këto dhimbje ai nuk mund
t’i harr ojë, por i ka
mposhtur duke u
aktivizuar në punë.
Aktualisht edhe pse i ka
kaluar të 60-at, Stavri
aktivizohet me sport dhe

me këngën, dy ëndrra
të rinisë së tij. Ai është
zëvendës president i
Taek-Wo-ndo  dhe për-
gjegjës i ansamblit
artistik “Gorica”. Me të
parën e lidh djali i
vetëm i tij Gjergji, i cili
është shef teknik në
Federatën Shqip-tare të
Taek-wo-ndo në Tiranë
dhe me të dytën e lidh
rinia e tij kur ai ishte
pjesëmarrës në grupin
artistik kara-kteristik
të Goricës. Për detaje të
tjera të jetës së tij më
mirë se kushdo flet vetë
personazhi ynë:Stavri Bobo, 1963

Stavri Bobo, i sapodiplomuar me gradën oficer

Bojërat më të mira me teknologji amerikane do t’i gjeni tek

Alba –Color.sh.p.k,

ku zbatohet sistemi i cilësisë ISO 9001.Tek ne do të gjeni një

gamë të gjerë bojërash, plastike, akrilike, astarëve, bojëra vaji

dhe zmalto dhe llaqe të ndryshme, izolues tarracash, bojë

rrugësh (traffik paint)

Fabrika e prodhimit të bojërave dhe llaqeve

Adr esa: Tek ish –uzina mekanike e tekstilit.
Tel-fax: 00355 32 33 922  Cel. 068 21 63 807 Cel. 068 23 73737

Alba –Color. Sh.p.k.

ËSHTË vërtet një kënaqësi që gazeta “Lajmëtari” boton
poezi boton art. Është një shërbesë jo vetëm qytetare,
por edhe një akt i një niveli të lartë kulture, që sot nuk e
ndesh rëndom. Është vërtet paradoks, vërtet i hidhur,
fakti që gazetat mbushen me kronika të zeza, me shumë
politikë dhe me pak art dhe poezi. Ndërsa rubrikat
interesante kulturore, dëshmojnë për një strategji të
menduar shumë mirë nga stafi i gazetës “Lajmëtari”,
pavarsisht se momentalisht ka njerëz që do të donin më
shumë politikë se sa art.

Lexova e rilexova poezitë e Balil Gjinit dhe
provova magjinë e poezisë, magjinë e këtij arti të vjetër
sa bota. Sot shumë syresh nuk lexojnë poezi, sepse ka
një mbiprodhim që vërtet çdo gjë mund të jetë, por jo
poezi. Unë personalisht mendoj që poezia hyjnore është
shkalla më e lartë e mendjes njerëzore, është produkt i
një njeriu të jashtëzakonshëm, me një forcë titanike
mendimi dhe përjetimi emocional. Poezia nuk është
vargëzim siç lexon sot rëndom dhe siç botohen lehtësisht
nga shtëpitë botuese, ku botues janë vetë autorët e
poezive.
Jo, jo, kjo është sharlatanizëm letrar, është përdhosje,
është të fyesh dhe të mos kesh respekt për mendimin e
lëngëzuar ndjesor, të cilin e ngjiz me shpirt e mendje
vetëm poeti i vërtetë. Sot ka shumë poetë kallpë, ka
shumë gazetarë-kronikanë, ka shumë poetë që i vënë
aureolën e lavdisë vetvetes. Por poetë dhe poezi që të

Poezi tronditëse, poezi të shkëlqyera...
Shënime për ciklin me poezi të botuar te gazeta “Lajmëtari” të autorit Balil Gjini, shkëputur

nga libri poetik “Po... e Zi”, që pritet të dalë së shpejti në qarkullim.

shijojnë si mjalti, ka pak, ose aspak.
Balil Gjini është një poet i magjishëm, me një perandori
figurash dhe tropesh figurative të jashtëzakonshme,
tronditëse, të shkëlqyera. Poezia e Balil Gjinit është një
poezi, me një arkitekturë mahnitëse, me një ndërtim
figurativ të paarritshëm. Është një poezi pa kufij, një
poezi e gjithë botës. Nga sa e njoh unë poezinë, si një
fans i saj mbi 30-vjeçar, brenda e jashtë vendit, poezia
aktuale e Balil Gjinit është në majat e poezisë ballkanike
dhe më gjerë. Është një poezi që ulet me një shkëlqim
tronditës, befasues, aristokratik në të gjitha sallonet
mondane të artit europian. Vetëm se i mungon
propaganda, përkthimi, dikush që ta çojë këtë art të
mrekullueshëm nëpër sallonet e artit ballkanik e më gjerë.
Tashmë ka ardhur koha që poezia e Balil Gjinit të fitojë
kohën e humbur.
Poezia e Balil Gjinit është në çdo qelizë të saj poezi.
Është ndoshta ndër të vetmit që poezinë e ndërton me
shpirt poetik dhe jo me kalkulime metrike. Poezia e tij
është figurative, ajo është e veshur me vellon mitike (e
tropeve figurative) nga koka te këmbët. Ajo është
befasuese, është tronditëse, është origjinale, është e pasur,
aq sa habitesh e tronditesh që ka një poet të tillë me një
fuqi të perëndishme që jeton në një qytet-provincë,
ndërsa realisht ai ka hyrë në panteonin e njerëzve të
shquar në fushën e artit poetik e prozaik në Ballkan e
më gjerë.
Poezi e jashtëzakonshme për nga mendimi spontan, forca
e shpërthimit figurativ. Askush tani për tani nuk e arrin
dot Gjinin. Ai është në qiellin e shtatë. Është vërtet
befasues e tronditës arti i tij poetik. Ja disa shembuj të
mrekullueshëm:

Zogjtë e peshores uleshin e ngriheshin, havadan
Dhëmbë manushaqesh, barqe hithrash mbetur shtatzanë
me gjemba,
Ah si shuheshin të molisur thëngjijtë e trëndafilave të
kuq
Në lëngun e terrtë të gjumit të pasmesnatës...

...Kokrrave të breshërit kyçur brenda një shege
gjaku iu plas brenda damarëve.

...Një gjarpër me rruaza arixhofkash
Rrëshqet shkallëve
Dhe me bririn e fildishtë diçka zhgarravit...

Kam etje të pi
Një gllënjkë me cicërima dallëndyshesh.

E kështu mund të vazhdonim me plot shembuj...
Poezia e Balil Gjinit nuk është shkëlqim figurativ në
vetvete. Rubinët e mrekullueshëm (tropet figurative),
janë organikisht të lidhur me idenë, me mendimin hyjnor
e qiellor të poetit Gjini.
Ai ka tretur në indet e poezisë vetë grahmat e jetës, vetë
jetën në grinë e saj, me “bitumzezën mërzi”, siç shkruan
vetë Gjini.
Gjini është vërtet një poet modern, një poet me një
përfytyrim global. Poezia e tij është poezi e njeriut
global. Njëlloj e thith, njëlloj e përjeton emocionalisht
cilido poezinë e Balil Gjinit.
Ja një varg figurativ i jashtëzakonshëm, poetikisht
universal dhe befasues... “ I shtati i kishte buzët ende të
kuqe, ngaqë sapo kishte ngrënë shpretkën e freskët të
një pike shiu”.
Një koncepsion figurativ i përmasave mitike, e
pabesueshme. Që nga Antikiteti, Ovidi, Homeri e deri
te poetët modernë, askush s’e ka përcaktuar pikën e ujit,
më bukur figurativisht ...
Ose vargje të tilla të befasueshme dhe origjinale askush
nuk i ka shkruar:
........ sonte kaposhi i zi i natës
(me lafshën e kuqe të hënës mbi kokë),
ose një mrekulli më vete janë vargjet:

“Macka grizezë e mërzisë
rrëmben  nga pëqiri i muzgut
lëmshin e portokalltë të diellit dhe kruan në të putrat.
Vetëm Rubens mund të pikturonte një imazh të tillë
diellor...
Në këtë kohë të vranët politike, me ngarkesa herë-herë
mediokre dhe injorante, botimi i librit “I vetëm në vetmi”
i A.Pilafit dhe pritja e botimit të librit të Balil Gjinit
“Po... e Zi”, është një ogur i mirë që qyteti do të
respektojë më shumë shërbyesit e tij hyjnorë, njerëzit e
Artit.

Kadri Kuka

Kadri Kuka

Tel: 0692586803

Tek Syri do të gjeni lajmërime për shitje dhe
blerje të objekteve të ndryshme si:  dyqane,
shtëpi banimi, troje, makina, elektroshtëpiake,
kanceleri, mjete transporti etj. etj.

Syri i
lajmëtarit

Suplementi Syri është një rast i mirë për të  gjithë ju që do të shitni, për
të gjithë ju që do të blini.
Adresat e sakta, numrat e telefonit, kontaktet, çmimet jua ofron Syri i
Lajmëtarit të Beratit. Ai është syri juaj për të kapur rastin e mirë, për të
shitur dhe për të blerë.
Qytetarë të Beratit! Afrohuni pranë Syrit të gazetës dhe ai do të jetë Syri juaj.

QËLLIMI  për të propaganduar veprimtaritë sportive,
sidomos ato futbollistike, lindi nevojën e aktivizimit të
bashkë-punëtorëve vullnetarë të sportit në qytetet e
ndryshme të vendit në vitet e paraçlirimit, fillimisht nga
viti 1923.

Në Berat historikisht të gjithë korrespon-dentët
vullnetarë, që u angazhuan me këtë mision, ishin sportistë
dhe sportdashës të zjarrtë të sportit. Ishte pasioni për
sportin që i bënte bashkëpunëtorët të punonin me gjithë
kushtet tepër të vështira që kanë patur për ta realizuar
atë mision. Lexuesi e merr me mend se çfarë vështirësi
kishte në vitet paraçlirimit dhe  pas çlirimit. Një
korrespondent që të jepte lajmin për shtypin dhe radio
Tiranën me telefon, i duhej të qëndronte pranë postës
me orë tëra.
Këtë detyrë në Berat e kanë kryer 22 vetë, pa llogaritur
numrin e atyre që kanë patur stazh të shkurtër.

Ja disa prej tyre:

Bashkëpunëtorët e sportit në vite

Pas dy fitoreve rradhazi
të futbollistëve tanë,
menduam se “Tomori”
mori rrugë, por ja që
atë javën e kaluar e
ndali “Laçi” dhe ku? Në
Berat.
Takimi përfundoi 1-
1.Rezultati i ndeshjes
bëri që “Tomori” të mos

“Tomori” ndalet!
thellojë avantazhin me
ekipin me nivel të Laçit,
pasi takimi i kthimit do
të bëhet në Laç.
Sidoqoftë, loja e
futbollistëve tanë
përbën shqetësim të
dr ejtë për sport-
dashësit, pasi ekipi nuk
premton të ardhme.

Fitim Numani
Është aktivizuar në vitet paraçlirimit të vendit dhe pas
çlirimit në periudhën 1944-1946. Largohet për arsye
biografie. (Nuk jeton)

Petraq Tusha
Ish-portieri i parë i ekipit “Tomori” në vitin 1931. Më
parë ushtarak dhe më vonë nëpunës. Është aktivizuar në
rolin e korrespondentit sportiv gjatë periudhës 1947-
1959. (Nuk jeton)

Vangjel Kasapi
Kompetent në detyrën si bashkëpunëtor i sportit. Autori
i disa librave të artit ushtarak, me titull shkencor. U
aktivizua në periudhën 1949-1954

Theodhor Xhumërteka
Pionier në sportin e shahut. Ish -punonjës në
shtypshkronjën e qytetit. Aktivizuar në periudhën 1953-
1956.

Përgatiti faqen: Vlash Pambuku

Fitim Numani

Fitim Numani (i
parafundit) para

ndeshjes
“Tomori”- “T irana”,

Berat 1944

Petraq Tusha

Vangjel Kasapi

Para takimit “T omori”-
“Dinamo e Shkodrës” në

Berat në vitin 1951.
Korr espondenti Vangjel

Kasapi në fund

Theodhor Xhumërteka

1954 Berat. Para takimit
“Puna” e Beratit -

“Spartaku” i Beratit. I
pari në foto Theodhor

Xhumërteka


